3. Livela kononkali mbove. (Okulivela
cinofigonoka “Okulivela unene okusapo
onkali”.)

“Livelei amupiluluka opo
ononkali mbenyi mbwevelwe.”
—Ovilinga 3:19

“‘Mwene
kapiluluka
mokonda ondalawa
utweevela ononkali
f - mbetu nokutukoha
ouvi wetu auho.”
—1 Njwau 1:9

“Tatekulu wapwa elundo
nonwe, kahande okuti umwe
uvomba, pwaina aveho vahika
kokulivela.” —2 Petulu 3:9

4. Popya ononkali mbove
kuYesu.



26 Momintinda vyopombwelo honeka ocintimbu ca
1 Njwau 1:9 civasiwa pomankanya elikwambelo pasina
25.

5. Saapo ononkali.

“Ou uholeka ononkali mbae, elao keke limona;
pwaina ou umbuhololola noku mbusapo, ukavasa
onkenda.” —Omihe 28:13

“Tunda kocivi linga ociwa.” —Osalumu 37:27a



“Ocili onwe mwayovolwa
nocali caE, mokonda
yekolelo, kacatundile
kwonwe, pwaina ocali ca
Huku; hanovilingako, oco
umwe ehelipande.”
—Ovaefesiu 2:8,9

6. Okutavela ku 27
Yesu Kilisitu.

“Anko ove upopya
nomulungu wove: ‘Okuti
Yesu oTatekulu, pahe
komutima otavela okuti Huku
watutilisa Yesu, ove
ukayovoka.””

—Ovalomanu 10:9

“...Tavela ku Tatekulu Yesu
Kilisitu oco uyovoke neumbo
lyove.”

—Ovilinga 16:31b



28 7. Tambula Yesu Kilisitu momutima wove

nomomwenyo wove.
Ove vala upondola okuyelula
epito lyokomutima wove
nokukonga Yesu opo anyingile.
Oe wati: “Ame njikahi
nokutotola kepito. Anko umwe
wiva ondaka yange
anjelulilapo, njinyingila
atukalya nae.”

—Okuhololola 3:20

“Aveho vemutambula
nokwemukolela weveavela
epondolo lyokukala ovana
vaHuku.” —Njwau 1:12




OCILEKESA CELIKWAMBELO 29

Anko nii welikwambelele konyima, iya usukisa ekwateso
oco ucilinge, upondola okukwama elikwambelo eli pombwelo

ngocilekesa:

Tatekulu Yesu njikuhole,

Napandula eci wankila
kekulusu oco umpole ononkali
mbange. Nelivela unene kweci
aciho nalinga capenga. Njikwiita
okuti unyingila momutima wange
nokukalamo apeho. Pahe
njiyumba ontumbi mwove oco
usukule omutima wange.
Njikutambula ngomuyovoli
wange.

Menyina lya Yesu, Amé.



30 NA YESU MOMUTIMA WOVE UNA
OMWENYO WAHAPU
“lya oumbangi waco oyou: Huku wetwavela omwenyo
wahapu, iya omwenyo waco uli mOmona waE. Una Omona
wa Huku, unavo omwenyo; wehena Omona, utupuvo
omwenyo.” —1 Njwau 5:11,12
“...Ou wiva onondaka mbange atavela kwou wantuma...
utunda kononkya eya komwenyo.” —Njwau 5:24
Cina olutu lwove lunkya, mukahi umwe Tatekulu (2 Ovakolintyu
5:8). “...Kilisitu watula mwoonwe, ekevelo lyo ulombe
lyounafigana.” —Ovakolose 1:27
Anko waita ku Yesu oco ekwevele ononkali mbove nokutavela
ku Tatekulu Yesu Kilisitu ngomuyovoli wove, honeka enyina
lyove pombwelo apa:




TWAMAKO NGENI OKUKWAMA YESU 31

Tanga ovitimbu vye Mbibiliya
(Ondaka ya Huku) onontiki
ambuho nokuviyungila
momutima nokukoneka
ovintimbu vipondola

] okukukwatesako. (Ovinyingi
— vivasiwa mokalivulu aka.)

“Ovihonekwa Vikola aviho
vyafiminwa na Huku;
visukisa oco vilongeswe,

| nokupona onkali, nokuviyula,
nokulongesa onjila yavyuka
yokukala.” —2 Timotyu 3:16




32 POPYA NA YESU MELIKWAMBELO
APEHO WAHANDELA
Pandula Yesu kovipuka aviho oviwa vyokukala. Muhilivika

kucina ekulingila pokwayovola omwenyo wove. Likwambelela
aviho wasuka navyo. Likwambelela menyina lya Yesu.

“ ..anko tumwiita cimwe, konkenda
yaE, utwiiva.” —1 Njwau 5:14b

“Anko mwitila ocipuka cimwe menyina
lyange ku Tate, Oe ukemwavelaco.”
—Njwau 16:23

“...Liitilei pokati...” = —Tyaku 5:16

“Itilei vana vemuyele.” —Mateu 5:44



ELIKWAMBELO YESU ALONGESILE 33
OVALONGWA VAE

(Omulongwa omuntu una ukwama Yesu.)
Yesu wapopilile ovalongwa vae oco velikwambele figana:

“Tate yetu, ulikeulu, enyina lyove lihilivikwe, ouhamba
wove wiye, eci wahanda cilingwe pohi ngeeci cilingwa
keulu. Twavele okulya kwetu kwonontiki ambuho.
Twevelevo ononkali mbetu ngeeci twevela ononkali
mbava vetuyele. Wehetuyeke tulaviswe, pwaina tuyovole
kouvi, mokonda ouhamba owove, ounene owove,
omunkimo owove onontiki mbahapu. Amé.”

—Mateu 6:9-13

Elikwambelo eli lina yokukonekwa. Vana vokutavela, apeho
velipopila peulu, okuliwana wana.



34 EKWII LYOVITUMINO VYAHUKU
VITULONGESA ONGENI TUNA YOKAKALA
(Ekatukilo, kapitulu 20)

Vikwana vyatete vipopya ocihola cetu na Huku.
1. Wahapake ovikahuku ovikwavo komaiho ange.
2. Wehelilingile ovilolo vyahongwa oco uvihumbe.

3. Wahatumbule enyina lya Huku Tatekulu yove
nesanda.

4. Hinangela ontiki yocasapalo (oyo ontiki
yepululuko) oco wihilivike.

Epandu vyokwahulila vipopya cokulihole pokati.



OVITUMINO EKWII (okwamako) 35
5. Humba ho na nyoko.
6. Wahakaipae.
7. Wahakalinge oumbalehi.
8. Wahakavake.
9. Wahatendeleye mukwenyi.
10. Wahafeve camukwenyi.

Okutavela Huku ceeta omakumbululo komalikwambelo etu.

“Aciho tumwita, tucipewa naE, ceci tukoneka ovitumino
vyaE, nokulinga eci ehole.” —1 Njwau 3:22



36 OVITUMINO VIVALI OVINENE VALI

Okuhole Huku
1. “Yesu wakumbulula okuti: ‘Handa Tatekulu, Huku yove
nomutima wove auho, nohande yove aiho nonondunge
mbove ambuho.’” —Mateu 22:37

Okuhole wopopepi yove

2. “Cavali casukisa unene celifwa
nocatete oceci: ‘Handa mukwenyi
ngeeci ove mwene ulihole.””

—Mateu 22:39

Ovitumino aviho ekwii (momafo 34
no 35) vyahonyekelwa movitumino
vivali ovinenepo vali. C



“Ocilae co cihola” 37
(1 Ovakolindyu 13:1-8 & 13)

'Ame nampila njipondola okupopya omalaka acho
apopiwa pohi nokeulu, pwaina njitupu ocihola, onondaka
mbange figeno mbakala ngomuvyelo wonkwino pamwe
owongenjo. *Nampila njipondola okukala nounongo
wokupopya onondaka mba Huku, nokunofigonoka
omahuviso aeho, nokukala nounofigonoko wovipuka
aviho vyaholama; nokukala tupu nekolelo enene, livila
okuhondolola ompunda, pwaina, anko njitupu ocihola,
hisilivila. *Nampila njipondola okwava aciho njinaco, aniji
kwamesako okupakula olutu lwange oco luyokwe, pwaina,
anko njitupu ocihola, hisilivila.

*Ocihola okwapwa elundo okuhole ovantu. Ocihola
hakukalako nehipa pamwe oukwelume hakulipakako
hakulihapa.

® Ocihola kacililingi omapita, citupu ocipululu,
kacinumana liwa kacikwatela onkongo. °Ocihola
kacihambukilwa eci cehesungako, pwaina cihambukilwa
ocili. “Ocihola cimona emone, citavela, cikevelela cikonja
novipuka aviho. *Ocihola kacivombo pwaina ounongo
wokupopya omalaka ahanofigonokelwe kaukakala
ehimbwe. Ounoingonoko nao ukahulila.

*Oco pena ovipuka evi vitatu: ekolelo, ekevelelo,

nocihola. Ocinene vali puvyo ocihola.

HUKU OCIHOLA
“...Huku Ocihola. Ou ukalakala mocihola upangela mu

Huku, ongo Huku apangela mweE.”
—1 Njwau 4:16b



YESU UHANDA OKUTI UPOPILA VAKWENYI 39

(meumbo konjwo
yokulongesila, kokapela,
hacampangu tupu)

“Yesu kemutavelele
wemutile figa: ‘Kweende
keumbo lyove, kakale
novenyi, okevehipululila
aciho Tatekulu ekulinga,
neeci ekwetela
okankenda.”” —Maluku 5:19




40 ONGENI TUNONGONOKA OMONA
WAHUKU WOCILI?

“Pahe ngeeci kovilinga vyavo ovalongesi vomatutu
mukeveimbuka.” —Mateu 7:20

“Pahe ongo ovinyango vya Espilitu ovyevi: Ocihola, ehambu,
etuliyo, ounankenda, olwembya, ouwa tima, etavelo, esilivilo
nokuliyunga.” —Ovangalata 5:22-23

OMONA WAHUKU WOCILI WEEVELA VAKWAVO

“Mokonda anko mweevela vakwenyi vemulinga omapita nonwe,

Tate yenyi, ukahi keulu, nae ukemwevela.” —Mateu 6:14
OVIPUKA EPANDU VALI HUKU EYELE

“Omaiho okwatomba, elaka lyonkembi, omavoko amomesa
ohonde yaava vetupu ohasa, omutima ulinga onompango
mboundinga vivi, onompai mbupulukuta okuhatekela kocivi,
ombangi yomatutu, tupu ikuna ononjaya pokati kaava veli
metavelo like.” —Omihe 6:17-19



9 Ovilinga OVILINGA VYOKOLUTU 41

= & Vyokoluti: -« oumbalehi, ovipengi, okutukana,

/ V) okufenda onondele, owanga,
9‘ ] | okuliyele, okulicindacinda, oonki,

A [lM ‘ ononyengo, okulwa, okapungulula,

\ JALD omatutu, oundingavivi, onkwelume,
7 0 Nel= ehipa, ounkolwa, okulya unene,
novipuka ovikwavo vyelifwa
nevi...ava vevilinga kavakapifigana
Ouhamba wa Huku.” —Ovangalata 5:19-21

..ovalume vokulala novalume vakwavo, ovimpulu, omunumini
wokufeva —1 Ovakolindyu 6:9-10
YEKA YESU EKUYULISE NESPILITU LYAE NOKUKUKOHA
“Vamwe pokati kenyi vakalele novituwa evi, pahe mwasukulwa,

mwakohokeswa...menyina lya Tatekulu Yetu Yesu Kilisitu,
onkalakati Espilitu lya Huku.” —10vakolindyu 6:11



42 EVALAIKO OMPANGU YOCILI

(Tanga Luka 16:19-26)

Cikolela okuti ukahi
nokuyumba ontumbi mu
Yesu Kilisitu. Ongo
ukahoneka enyina lyove
mElivulu lyOmwenyo.

“Omanyina ava
vahahonekelwe melivulu
lyomwenyo vakayumbwa
metala lyotupya.”
—Okuhololola 20:15




YESU OE VALA ONJILA YOKWENDA 43
KU HUKU

“...Huku wetwavela omwenyo uhapu, ongo omwenyo ou
uli mOmona wae.” —1 Njwau 5:11

“Ceci onjambi yonkali ononkya, pahe ocali ca Huku
omwenyo wahapu muTatekulu yetu Yesu Kilisitu.”
—Ovalomanu 6:23

“Watavela mOmona ukamona omwenyo wahapu; pahe ou
wahatavelele momona kakamona omwenyo, ngwe
onyengo yaHuku ikakala nae atee tee.” —Njwau 3:36

“Yesu wakumbulula ati: ‘Ame njinjila, njicili, njimwenyo.
Nawike wenda ku Tate, ahakwata mwame.”” —Njwau 14:6



44 EULU OMPANGU IMWE YOCILI

Memonekelo lya Njwau kOkuhololola 21
ongo wamwene eulu epe nohi ompe.

“Ukasekuna ononkuka momaiho avo;
kakukakala vali ononkya, ni omililo ine
onongembya, ceeci ovipuka vyatete
vyapwa; ou wapumpama kocipundi
wati: ‘Ame manjipilulula ovipuka

aviho.”” —Okuhololola 21:4-5
Njwau tupu wamwene epundaumbo ewa no Yelusalema ompe
vituluka meulu kontele yaHuku. “...epunda-umbo lyaco

olyoolu lyelipwa okwavyuka, lyelifwa novitulu. Nonompaniji
mbocimato caco ombomatepo omalumono omamanya
okwavalela elikalaila.” —Okuhololola 21:18,19



YESU WAKAVYUKISA ONOMPANGU 45
MBAVANA AVEHO VEMUTAVELA

“Omitima vyenyi vyahasukalale. Tavelei ku Huku, tavelei
tupu kwAme. Meumbo lyaTate muna ononpangu
ononyingi. Manjikemuvyukisila onompangu. Anko hacoko
figeno hemupopilile, anjikondoka okuya okumuwana okuti
apa Ame nkakala nonwe opo mukakala.” —Njwau 14:1-3

POPILA VAKWENY! ONONDAKA OMBU ONOMPE

Yesu ati: “Kwendei kouye auho, kapopyei ondaka kovantu
aveho.” —Maluku 16:15

“...wokuyawisa kocifwe covataveli omunofgonoki.”
—Omihe 11:30b



46 OMILAO VYAHUKU KOVANA VAE

“...Hikuyeke nii hikuyekepo.” —Ovahevelu 13:5
“Mokonda Huku ukatuma onoanju mbae, mbukekuyunge
kononjila mbove ambuho.” —Osalumu 91:11
“...nawike upondola okukemupola pomankanya aTate.”
—Njwau 10:29
“Ame manjikakala nonwe onontiki ambuho aloo
konculilo youye.” —Mateu 28:20b

“Mwahakalei nowoma wovipuka mavimu-
monesa emone....Kalei onondalawa
nampila muna yokunkya; pahe, ngonjambo
‘ yokwaponapo, Ame njikemwavela

{ omwenyo.” —Okuhololola 2:10

Aa@ “Nganjikala figoo mepuputu, ocitei
A cange oTatekulu.” —Mikeya 7:8
“Kalavanja kwame, Ame njikekutavela....”
—Selemiya 33:3



YESU MEYA LYAVALI 47
Aveho vakatutila kononkya.

“...lkahi nokufenainapo ovola yovantu aveho vokulimo
maendo vakaiva ondaka yaE; vokwalinga nawa vakatutila
komwenyo, vokwalinga oma pita vakatutila kononkya
mbahapu.” —Njwau 5:28,29

Vokwankila mu Kilisitu vakatutila tete.
“Pahe ontwe vokufima, tukahumpulwa
pomakaka, kumwe naE, oco tukelivase
na Tatekulu meulu, pahe ngooco
tukakala na Tatekulu apeho.”
—1 Ovatesalonika 4:17
“...Talei nawa, lungukei; mokonda
kamucii olupi otembo yaco maiya.”
—Maluku 13:33




48 MEKEYA NGENI YESU?

“Ongo mekeya mekaka ovantu aveho
vekemumona.” —Okuhololola 1:7
Lungukei kovalongesi vokukemba ca Kilisitu.
“...Anko umwe umuti: ‘Ohamba uli apa
ine uli oko,” mwahatavelei....Pahe, anko
vemuti: ‘Uli apa mekongola!’ mwaha-
yeiko. Ine pahe avati: ‘Waholama
pompangu imwe,” mwahatavelei.”
—Mateu 24:23,26
YESU MEKEYA OCIHUPU MOMAKAKA MEULU.
“Ngeeci omulyakulo utunda koutundilo aukatoma koutakelo
oco cikakala okwiya kwomona womuntu.... Ovilongo aviho
pohi vekemumona omona womuntu ukeya nomakaka meulu
nononkono ononene nehilivikwa.” —Mateu 24:27,30

